
[bookmark: _Hlk186102178]1. Իրավական ակտի ընդունման անհրաժեշտությունը
Հայաստանի Հանրապետության կառավարության 2019 թվականի դեկտեմբերի 26-ի ««Պետական տուրքի մասին» Հայաստանի Հանրապետության օրենքի 29-րդ հոդվածի առաջին պարբերության «զ» կետով նախատեսված արտոնությունների կիրառման ժամկետների, ավիափոխադրողի, չվերթների հաճախականության պահանջների և չսպասարկվող ուղղության վերաբերյալ և այլ անհրաժեշտ տեղեկատվության հրապարակման կարգը հաստատելու մասին» N 1936-Ն որոշման հավելվածի 5-րդ կետով սահմանված է հետևյալը՝
«5. Օրենքով 36 ամսով տրված արտոնության ժամկետը ևս 24 ամսով երկարաձգելու հարցը պետք է քննարկվի լիազոր մարմնի կողմից, այդ ժամկետը լրանալուց առնվազն 6 ամիս առաջ, հիմք ընդունելով տվյալ ուղղությամբ մեկնող ուղևորներին տրամադրվող արտոնության արդյունքում ուղևորահոսքի ցուցանիշը, ինչպես նաև տնտեսության վրա նշված ցուցանիշի ունեցած ազդեցության վերաբերյալ Հայաստանի Հանրապետության էկոնոմիկայի նախարարության եզրակացությունը։»։ Այս նորմի պահանջից ելնելով՝ «Պետական տուրքի մասին» օրենքով 36 ամսով տրված արտոնության ժամկետը ևս 24 ամսով երկարաձգելու համար, անհրաժեշտ է այդ ժամկետը լրանալուց առնվազն 6 ամիս առաջ դիմել լիազոր մարմնին։
2019 թվականի դեկտեմբերի 26-ի N 1936-Ն որոշման մեջ փոփոխություն կատարելու անհրաժեշտությունը պայմանավորված է այն հանգամանքով, որ հնարավոր չէ կանխատեսել տվյալ ուղղությամբ մեկնող ուղևորահոսքի ցուցանիշի փոփոխությունը 6 ամիս առաջ (հաջորդող 6 ամիսների համար) և հետևաբար նաև տնտեսության վրա ունենալիք ազդեցությունը։

2. Ընթացիկ իրավիճակը և խնդիրները
Ներկայումս ՀՀ կառավարության 2019 թվականի դեկտեմբերի 26-ի N 1936-Ն որոշմամբ նախատեսված է, որ 36 ամսով տրված արտոնության ժամկետը ևս 24 ամսով երկարաձգելու հարցը պետք է քննարկվի լիազոր մարմնի կողմից, այդ ժամկետը լրանալուց առնվազն 6 ամիս առաջ, հիմք ընդունելով տվյալ ուղղությամբ մեկնող ուղևորներին տրամադրվող արտոնության արդյունքում ուղևորահոսքի ցուցանիշը։
Այս հանգամանքը հնարավորություն չի տալիս, որ լիազոր մարմինը հաշվի առնի նաև հաջորդող 6 ամիսների ուղևորահոսքի ցուցանիշը, քանի որ հնարավոր չէ կանխատեսել ուղևորահոսքի փոփոխությունը։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
4․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի մշակումը չի բխում որևէ ռազմավարական փաստաթղթից:
5․ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ լրացուցիչ ֆինանսական միջոցների և պետական բյուջեի եկամուտներում և ծախսերում փոփոխությունների անհրաժեշտություն չկա:
